
86
1899
Ingruentibus Solemnitatibus festorum, natalium nempe SS. Salvatoris ctmif;i;:‘:fﬂ'
novi anni, litteras humillimas gratulatorias, meo totiusque Cleri dioecesani ac populi enis anni
fidelis nomine, Beatissimo Patri submisi, qui eas benigne excipere, el in suo gra- ad litteras
tiosissimo responso, hic per extensum subnexo, apostolicam benedictionem nohisT::iif::::'
omnibus impertire dignatus est. apostolicam
limo et Rmo Dno Samueli Hetyey Episcopo Quinque Ecclesiensi. Illme et :2::‘::1:‘::1
Rme Domine!

Redditae sunt Beatissimo Patri obsequentissimae litterae, quibiis Amplitido
Tua opportunitatem nacta in Nativitatis Domini selemnitate, amantissimis verbis
fansta quaeque Sanctitati Suae adprecabatur atque insimul amoris et obsequii sensus
expromebat, quos una cum clero fidelique populo Tuae pastorali curae conereditis
erga hanc apostolicam Sedem fovef. Haec porro summopore accepta habuit eadem
Sanectitas Sua, cuius nomine et mandato gratias Tibi ago plurimas una simul
significans, Ipsam petitam Apostolicam benedictionem toto cordis affectu impertiri
dignatam esse.

Interea peculiarem observantiam et existimationem Tibi profiteor, qua sum
ex animo Amplitudinis Tuae Romae die 28 Decembris 1898. Addictissinis m. Card.
Rampolla. :

87
1899
Ex infinita misericordia Dei, apud quem unus dies, sicut mille anni et Vots praesu-
mille anni, sicut unus dies II. Petr. 3. 8. limina novi hujus anni, saeculo quo vivi- g ";::r
mus ultimi, transgressi sumus. Sacratissimis his diebus, dum festa natalia celebra- gio anni.
vimus SS. Salvatoris, cujus apparitione dispulsis errorum tenebris mentes hominum
veritalis luce irradiatae, corda virtutum coelestium ardore liquefacta ac toti mundo.

orbe antiquo collapso, via salutis aperta est: diebus his convenit, ut non tantum

pro innumeris beneficiis Omnipotenti, bonorum omnium largitori debitas rependamus
grates, verum efiam fugacitatem vitae humanae ac vanitalem rerum mundanarum
considerantes, mitigemus terrena desideria ac discamus amare coelestia. Efenim
monente Apostolo I. Cor. VII. 29: Tempus breve esl; reliquum est, ut qui utuntur
hoe mundo, tanquam non utantur; praeterit enim figura hujus mundi. Teste vero
Job 14 1—2 : Homo natus de muliere, brevi vivens tempore, repletur multis mise-
riis. Qui quasi flos egreditur et conteritur et fugit velut umbra, el nunquam in

eodem statu permanet.
Praesentia haec brevi peritura instante novo anno animo revolventes, ne

incumbamus vanis et inutilibus rebus. sed omni cura et sollicitudine tempus redi-
mentes, conemur merita in perpetuum mansura aquirere, ut quondam digni habeamur
elogio illo libri Sapientiae 4. 13—14: Consummatus in brevi explevil tempora
multa. Placita enim erat Deo anima illius.

Igitur exordio hujus anni obsecro Vos VV. Fralres el Filios in Chrislo
Dilectissimos, quorum est neonati SS. Salvatoris genus humanum redimendi opus
continuare, ut sedulam geratis curam populi fidelis vobis concrediti, ne venenosa
principia aevi hujus mentes cordagque eorum invadant, et pascalis eos salutaribus
verbis annunciantes in Ecclesiis diebus dominicis et festis, quae ipsis necessaria
sunt ad salutem. Vivus est enim — ait S. Apost. ad Hebr. 4. 12. — sermo Dei,
et efficax, et penetrabilior omni gladio anecipiti, et pertingens usque ad divisionem
animae et spiritus.

: Praecipuam autem curam impendatis eruditioni et educationi religiosae ju-
ventutis scholasticae, ut rudimenta religionis totam vitam christianam moderantia,
mature tenellis iuvenum animis instillentur.

Praeterea impense commendo Vobis animarum Curatoribus, ut vertente
hoc saeculo, ss. Missionibus ubique asservandis et promovendis operam conferatis.
His enim nil utilius, nil efficacius ad vitia inveterata radicitus exstirpanda, ad abusus
sufferendos, ad fotam christianam vitam innovandam.

Ut autem fideles curis temporalibus expediti eo facilius coelestia appetere
possint, muneris vestri esse sciatis, illis adjutrices praebere manus in erigendis ac
fovendis consociationibus per totam jam Dioecesim dispersis et destinatis sive ad
merces plebi necessarias aequo pretio aquirendas, sive ad alios quoscunque bonum
temporale promoventes fines. Quantopere ejusmodi consociationes, praesertim nostris
temporibus sint necessariae, vobis, in medio populi versantibus et indigentiarum
ejusdem gnaris, explicare superfluum foret.

Pro coronide verbis s. Pauli I. Cor. 15. 58. hortor Vos omnes: Stabiles
estote et immobiles, abundantes in opere Domini semper, scientes, quod labor
vester non esl inanis in Domino. Et Thess. 3. 13: Nolite deficere henefacientes,
Nec satis sit vobis bonum aliquo tempore certasse certamen, sed cursus consum-
mandus est; non enim coronatur, nisi qui usque finem legitime certaverit

1898 ; : :
Illusirissimus ac Reverendissimus D. Joannes de Montel Decanus Con- 'c‘;‘l’l:’;‘f:i':
silii a S. Rota ddto 8. Decembris a. h. sequentis tenoris litteras ad me direxit. indigentiis

JExcellentissime ac Reverendissime Domine! Ea est SSmi Dni Nri Leonis *Pifjlllﬂgbllﬁ-
erigendo

XIII. inexplebilis erga errantes el perituras oves charitas et sollicitudo, ut assiduo,; . gaerym
urgeatur opus illud perficiendi, quod Ipse jam aliquol annos in bonum Ecclesia-seminario, est
rum praesertim Orientis fuit aggressus, et sedulo etiam per me alias commen- 5“:‘:":*“‘
davit. Neque mirum, Principem Pastorum ab ipso Domino Piscalorem hominum
nuncupatum, in animabus hominum caplandis assidue incumbere atque Succes-
sores Apostolorum, Episcopos nempe, Sibi in hoe perficiendo Adjutores adsciscere.

[taque hoc item anno Ipse mihi commitlere dignatus est, ut Episcopos
istins  Regni Hungariae ilerum compellarem ad fideles suae curae concreditos
exhortatione valida excitandos et fovendos, quo Orientalium praesertim Eccle-
siarum  spiritualibus necessitatibus, collata stipe, liberaliter providere sit datum,

Hos inter Coptorum natio, quae regiones Aegypti longe lateque incolit, Bealissimo

Patri polissimum cordi est, erga quam in praesenti momento oculos et studia
convertere non cessat. Ibi enim messis quidem multa, operarii aulem pauci, cum

nempe magnus sit numerus eorum, qui Catholicae Fidei semina ultro in corde
susciperent, modo iis sollicitae agricolarum praesto essent curae. Cui quidem incoepto
jam Sanctitas Sua manum admovit, dum miro ausu el ingentibus expensis a fun-
damentis exstructa Ponfificii seminarii fabrica in ea plaga caput’ erigit. At alumnis
inibi instituendis subsidia omnigena sunt comparanda, idque Summus Pontifex, sub
hostili adhuc dominatione constitutus, nisi fidelium populorum fuerit ope suffultus,
perficere non valet.

Quare mandatis Ejus oblemperans enixius ipse Excellentiam Tuam obtestor,
ut fideles Tuae curaec commissos hortari non desinas, quatenus pro majori Dei
gloria, pro Ecelesiae Catholicae incremento, et salute aeterna proximorum submittant
adjumenta. Quam vero pecuniae summam Excellentia Tua collegerit, eam, juxta
Summi Pontificis placitum, ad me transmittere faveas, sic ut ipsemet receptam ad
Suos pedes deponam.

[amvero Natalis Dni Nri Jesu Christi cum religiosa Solemnitas immineat,
et novus jam annus properet, sine me fausta omnia Excellentiae Tuae Reveren-
dissimae ominari, et a bonorum omnium Largitore Deo effusis precibus exposcere,
ut Tibi et Clero et populo Tuo cuncta cedant in bonum.

Interim S. Annulum reverenter osculatus, profunda cum reverentia et
pietate me profiteor Excellentiae Tuae Reverendissimae obsequiosissimum et para-
tissimum famulum Joannem de Montel Decanum Consilii a Sacra Rota. Roma —
Via Panico I 85 — Die oclava Decembris 1898.¢

Nexu harum litterarum cunctos DD. Curatos rogatos esse volo, ut symbolas





















































































































































































































































































































































































































